
ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐋᕐᕿᒋᐊᓛᕐᓂᕃᕗᑦ ᐊᑭᓕᕐᑕᐅᒍᑎᒋᓲᖏᓐᓂᒃ ᐊᐅᓚᑦᓯᓂᕐᒥ 

ᐱᓇᓱᑦᑏᑦ 

 

ᑰᑦᔪᐊᖅ, ᑯᐯᒃ, ᔭᓄᐊᕆ 17, 2024 - ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐅᓪᓗᒥ ᑐᓴᕐᑎᓯᕐᖃᐅᕗᑦ 

ᐊᐅᓚᑦᓯᓂᕐᒥ ᐱᓇᓱᑦᑏᑦ ᐅᑎᕐᑕᐅᒍᑎᖃᓛᕆᐊᖏᑦ ᐋᓐᓂᐊᒧᓪᓗ ᕿᑲᓕᕋᒥᒃ ᐱᕙᓪᓕᖁᑎᑖᕆᓲᖏᑦ 

ᐋᕐᕿᒋᐊᕐᑕᐅᓛᕆᐊᖏᑦ ᑭᖕᖒᒪᓇᓪᓚᕆᑦᑐᒥᒃ ᐊᑦᔨᒌᑦᑎᓯᑦᓯᐊᓂᕐᒥᒃ ᐃᓱᐊᕐᓯᓕᕐᑎᓯᒪᔪᓂᒃ 

ᐅᑎᕐᑕᐅᒍᑎᖃᖃᑦᑕᓛᓕᕐᒪᑕ, ᐊᑦᑕᓀᓕᑦᓯᒋᐊᕐᓱᑎᓪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓ 

ᐱᒐᓱᐊᕆᐊᖃᓲᖑᒻᒪᑦ ᓄᕐᕐᑫᓇᕐᑎᓯᑦᑌᓕᑎᑦᓯᓱᓂ ᐱᓇᓱᑦᑎᓯᐊᖑᒐᔭᕐᑐᓂᓪᓗ ᐱᓇᓱᑦᑎᑖᕐᓂᓴᐅᒍᒪᒧᑦ. 

 

ᐱᒋᐊᖕᖓᓗᑎᒃ ᑕᒡᒐᓂ ᑕᕐᕿᒥ, ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᐅᓚᑦᓯᓂᕐᒧᑦ ᐱᓇᓱᑦᑎᖏᑦ 

ᑮᓇᐅᑦᔭᓵᓂ ᐋᕐᕿᒋᐊᕐᑕᐅᒍᑎᖏᓐᓂ ᐱᓛᕐᑐᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐊᐅᓚᑦᓯᓂᓕᕆᓂᕐᒥ 

ᐱᓇᓱᑦᑎᖏᑦᑕ ᑮᓇᐅᑦᔭᓵᖏᑦ ᑮᓇᐅᑦᔭᓵᕆᔭᐅᓲᓄᑦ ᐊᑦᔨᐅᓕᕐᑎᑕᐅᒋᐊᓛᕐᒪᑕ ᐅᑎᕐᑕᐅᒍᑎᒋᓲᖏᑦ 

ᐊᐅᓚᑦᓯᓂᕐᓂ ᐱᓇᓱᑦᑎᓄᑦ. 

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᐅᓚᑦᓯᓂᕐᒥᒃ ᐱᓇᓱᑦᑎᖏᑦᑕ ᑮᓇᐅᑦᔭᓵᖏᑦ 

ᑕᑯᒋᐊᕐᑕᐅᓚᐅᕐᓯᒪᖕᖏᓚᑦ 2008-ᒥᓂᑦ. 2023-ᒥ ᐱᓇᓱᑦᑎᖃᕐᓂᒧᑦ ᑮᓇᐅᑦᔭᓵᑦ 

ᑕᑯᒋᐊᕐᑕᐅᒍᑎᕕᓂᖏᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ ᐃᓕᖓᑎᓪᓗᒋᑦ ᓄᐃᑦᓯᓯᒪᕗᑦ 

ᐃᑯᓪᓚᖏᑦᑐᒥᒃ ᐃᑭᓗᐊᕐᑐᓂᒃ ᐅᑎᕐᑎᓯᕕᐅᑦᑕᐅᑎᓂᒃ ᐃᓚᑰᓂᖃᓕᕆᐊᖏᑦ ᑲᑎᕕᒃ ᓄᓇᓕᓕᒫᑦ 

ᑲᕙᒪᖓᑕ ᐱᓇᓱᕝᕕᒋᒍᒥᓇᕈᑎᒋᒐᔭᕐᑕᖓᓂᒃ ᓱᕐᕃᓱᑎᒃ ᐱᓇᓱᑦᑎᖃᑦᓯᐊᕈᓐᓇᓂᕐᒥᓗ 

ᐱᔪᓐᓇᑐᑦᓯᐊᓂᒃ. ᑭᖑᓪᓕᕇᓪᓗ ᐸᕐᓇᑕᐅᓲᑦ ᑕᒡᒐᓂ ᑎᒥᐅᔪᒥ ᓱᕐᕋᑕᐅᓯᒪᒻᒥᔪᑦ ᐳᒃᑭᓂᕐᓴᒥ 

ᐊᐅᓚᑦᓯᓂᕐᒥ ᐱᓇᓱᒐᓖᑦ ᐱᓇᓱᒐᕐᒥᓂᒃ ᑮᓇᐅᑦᔭᓴᑦᓯᐊᓇᕐᓂᓴᒥᒃ ᐱᓇᓱᒐᕐᑖᕈᒪᖕᖏᑑᓲᑦ 

ᐳᕐᑐᓂᕐᓴᒥᓪᓗ ᐱᓇᓱᒐᕐᒥᒃ ᐃᓕᕕᖃᕈᒪᓲᖑᒐᑎᒃ ᑖᒃᑯᐊ ᐅᑎᕐᑎᓯᕕᐅᒍᑎᑖᕆᔭᐅᒐᔭᕐᑐᑦ 

ᐃᓚᑰᓗᐊᕐᓂᖏᓐᓂᒃ ᐱᑦᔪᑎᖃᕐᓱᑎᒃ. 

 

ᓯᕗᓂᖓᒍᑦ ᑭᖑᕙᕐᑎᑕᐅᒪᓚᐅᔪᒻᒪᑕ ᑰᕕᑦ 19 ᓄᕙᓐᓇᔪᐊᖅ ᑲᔪᓯᑦᓯᐊᓇᕐᑎᓯᖕᖏᓂᑯᖓᓄᑦ ᑖᒃᑯᐊ 

ᐱᓇᓱᑦᑏᑦ ᐊᑭᓕᕐᑐᑕᐅᒍᑎᖏᑦᑕ ᐋᕐᕿᒋᐊᕆᐊᖃᕐᓂᖏᑦ ᐃᓚᒋᓕᐅᑎᔭᐅᒪᕗᑦ ᑲᑎᕕᒃ ᓄᓇᓕᓕᒫᑦ 

ᑲᕙᒪᖓᓄᑦ ᐊᕐᕌᒍᓕᒫᒥ ᑮᓇᐅᑦᔭᓵᖑᓂᐊᕐᑐᓂᒃ ᐃᓂᓪᓚᑎᕆᓯᒪᓂᖓᓄᑦ ᓄᐃᑕᑎᑦᓯᓱᑎᓪᓗ 

ᐊᑦᑕᓀᑦᑐᓂᒃ ᑲᔪᓯᑎᑕᐅᒍᓐᓇᓂᐊᕐᑐᓂᒃ ᐊᒥᓱᖕᖑᕆᐊᕈᑎᓂᒃ 2024-ᒥ ᑲᑎᕕᒃ ᓄᓇᓕᓕᒫᑦ ᑲᕙᒪᖓ  

ᐊᕐᕌᒍᑕᒫᑦ ᑮᓇᐅᔭᕐᑑᑎᒋᓂᐊᕐᑕᖏᓐᓂᒃ.  

ᐊᐅᓚᑦᓯᓂᕐᒥᒃ ᐱᓇᓱᑦᑏᑦ ᐱᕙᓪᓕᕆᐊᕐᓯᒪᔪᓂᒃ ᐋᓐᓂᐊᓂᕐᒨᓕᖓᔪᓂᒃ ᐱᕙᓪᓕᖁᑎᑖᓛᕐᑐᑦ, 

ᖁᐊᕐᑎᑕᐅᒪᖃᑦᑕᓚᐅᕐᑐᓂᒃ 2000 ᐱᒋᐊᓚᐅᕐᑎᓇᒋᑦ ᐊᒥᓲᓂᕕᓂᕐᓃᖏᓐᓇᓱᑎᒃ. ᐊᒥᓲᓂᕐᓴᓂᒃ 

ᐱᔭᐅᑦᑕᕈᓐᓇᑐᓂᒃ ᖃᓄᐃᖕᖏᓯᐊᕈᓐᓀᕈᑎᒃ ᐋᓐᓂᐊᓯᐅᕐᑕᐅᒋᐊᖃᓕᕈᑎᓪᓗ 

ᐊᑭᓖᒍᑦᔭᐅᒍᑎᑦᓴᖃᓛᓕᕐᑐᑦ ᐊᒥᓲᓂᖏᓪᓗ ᑲᑐᑦᔨᔪᑦ ᓄᐊᓯᒪᔭᖏᑦᑕ ᐊᑭᓕᕐᑕᐅᒍᑎᒋᓲᖏᑦ 

ᐱᐅᓯᒋᐊᕐᑎᑕᐅᓯᒪᑦᓱᑎᒃ.  

 

ᑲᑐᑦᔨᖃᑎᒌᓐᓂᓖᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐱᓇᓱᑦᑎᖏᑦ, ᑮᓇᐅᑦᔭᓵᖏᑦ 

ᐱᕙᓪᓕᖁᑎᑖᕐᑕᐅᑎᖏᓪᓗ ᐅᖄᔭᐅᓛᕐᑐᑦ ᓯᐊᕈᒋᐊᖅ 2024-ᒥ, ᓄᑖᖑᓂᕐᐹᑦ ᑲᑐᑦᔨᖃᑎᒌᓐᓂᖓᑕ 

ᐊᖏᖃᑎᒌᒍᑎᒋᓯᒪᔭᖏᑦ ᐊᑐᓚᖓᔪᑦ 2025 ᑎᑭᓪᓗᒍ. ᐃᓚᖃᕐᓱᑎᓪᓗ ᐊᑦᔨᒌᖕᖏᑐᓂᒃ ᑮᓇᐅᑦᔭᓵᑦ 

ᐊᒥᓱᖕᖑᕆᐊᑕᐅᒍᑎᖏᓐᓂ ᐱᕙᓪᓕᖁᑎᑖᕆᔭᐅᓲᓪᓗ ᐊᒥᓱᖕᖑᒋᐊᕐᑕᐅᓂᖏᓐᓂᒃ 

ᑲᑐᑦᔨᖃᑏᒌᓐᓂᓕᓐᓄᑦ ᐱᓇᓱᑦᑎᓄᑦ.  

 

ᐅᖃᕐᑕᐅᓯᒪᔪᑦ: 

“ᑖᒃᑯᐊ ᐅᑎᕐᕕᐅᕈᑕᐅᒋᐊᓖᑦ ᐋᕐᕿᒋᐊᕐᑕᐅᓂᖏᑦ ᐃᓂᓪᓚᑕᐅᓯᒪᕗᑦ ᐱᓇᓱᒐᑦᓴᓯᐅᓲᓄᑦ ᑕᑯᔭᐅᒍᓂ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐱᓇᓱᑦᑎᑖᕋᓱᐊᒻᒪᕆᒋᐊᖓ ᐱᓇᓱᕝᕕᒋᒍᒥᓇᕐᑑᓂᕐᒥᓂᒃ 

ᓄᐃᑕᑎᑦᓯᓂᒃᑯᑦ ᐱᔪᓐᓇᓯᐊᕐᓂᐹᓂᓪᓗ ᐱᓇᓱᑦᑎᓂᒃ ᓄᕐᕐᑫᓇᕐᑎᓯᑦᑌᓕᓂᒃᑯᑦ ᐱᓯᑎᐅᓂᕐᐹᓂᒃ 

ᐊᑐᐃᓐᓇᓂᒃ ᓴᐳᑦᔨᓯᒪᒐᔭᕐᑐᓂᒃ ᐱᓇᓱᐊᕋᑦᓭᑦ ᐊᑐᐃᓐᓇᐅᓕᕐᐸᑕ ᐱᑦᔪᔨᒍᑏᓪᓗ ᐱᑐᑦᓯᒪᓪᓚᕆᑦᑐᑦ 

ᐱᐅᓯᕙᓪᓕᑎᑦᓯᓂᕐᒧᑦ ᖃᓄᐃᖕᖏᓯᐊᕆᐊᖃᕐᓂᖏᓐᓄᑦ ᓄᓇᕕᒻᒥᐅᑦ. ᑲᔪᓯᑎᑦᓯᓂᐊᕐᑐᒍᑦ ᓯᓚᑐᔫᓗᑕ 

ᐱᕈᕐᓭᓂᕆᖃᑦᑕᖏᓐᓇᓚᖓᔭᑦᑎᓂᒃ ᐱᕕᓕᒫᑦᑎᓄᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓ 

ᖃᓂᓪᓕᐸᓪᓕᐊᖁᓗᒍ ᐱᓇᓱᒐᖃᕐᑎᓯᔨᐅᓗᓂ ᓄᓇᕕᓕᒫᒥ ᐅᖓᑖᓂᓗ.” 

       ᕿᓪᑕ ᓯᓅᐹ, ᑐᑭᒧᐊᑦᑎᓯᔨ 

 

-------- 

ᑲᑎᕕᒃ ᓄᓇᓕᓕᒫᒃ ᑲᕙᒪᖓ ᐃᓘᓐᓀᓅᓕᖓᔪᓂᒃ ᐱᔨᑦᓯᕈᓯᕐᓂᒃ ᐱᑦᔪᔨᔪᖅ ᓄᓇᕕᒻᒥᐅᓂᒃ ᔦᒻᔅ ᐯ 

ᑯᐯᓪᓗ ᑕᕐᕋᖓᓂ ᐊᖏᖃᑎᒌᓐᓂᖓᒎᕐᑐᓂᒃ (1978), ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᐅᓚᑕᐅᕗᖅ 

17-ᓂᒃ ᑲᑎᖕᖓᔨᖃᕐᓱᓂ ᓂᕈᐊᕐᑕᐅᓯᒪᔪᓂᒃ ᑭᒡᒐᑐᕐᑎᓂᒃ ᓄᓇᓕᓐᓂᑦ 14-ᓂᑦ ᓄᓇᕕᒻᒥ, 

ᓂᕈᐊᕐᑕᐅᓯᒪᔪᖅ ᑐᑭᒧᐊᑦᑎᓯᔨ ᑐᖓᓕᖓᓗ, ᐊᓪᓓᓗ ᐊᖓᔪᕐᖄᖓ ᓇᔅᑳᐱᒥᐅᑦ ᓄᓇᖃᕐᖄᓯᒪᔪᑦ 

ᑲᐅᕙᐅᕚᑦᓯᑲᒫᑦᔅ. 

-------- 

